
CLA181 — Rheoliadau Asesu Digonolrwydd Cyfleoedd Chwarae (Cymru) 2012

Diolch i chi am eich llythyr dyddiedig 24 Hydref, ar ran y Pwyligor Materion Cyfansoddiadol
a Deddfwriaethol, ynghylch Rheoliadau Asesu Digonolrwydd Cyfleoedd Chwarae (Cymru)
2012.

Rwyf wedi ystyried adroddiad y Pwyligor ac fe hoffwn ddiolch i chi am eich sylwadau. Rwy’n
cydnabod y sylw bod angen cynnwys “diffiniad clir o ‘chwarae' sy'n cynnwys chwarae wedi'i
strwythuro a chwarae dirwystr”, yn y Rheoliadau a’r Canllawiau Statudol. Fel y gwyddoch,
Mesur Plant a Theuluoedd (Cymru) 2010 sy’n darparu’r sail ar gyfer y Rheoliadau. Yn Adran
11(6) o'r Mesur, diffinnir bod ‘Chwarae’ yn cynnwys “unrhyw weithgaredd hamdden”.

Ym Mholisi Chwarae Llywodraeth Cymru 2002, nodir bod:

“chwarae'n ymddygiad y mae'r plentyn wedi'i ddewis o'i wirfodd, yn ei lywio ei hun ac yn ei
wneud er ei fwyn ei hun. Mae'n cael ei wneud heb olwg ar unrhyw nod na gwobr allanol”.

Mae fy swyddogion wedi trafod ac ymgynghori’n eang gyda rhanddeiliaid wrth ddrafftio
Rheoliadau Asesu Digonolrwydd Cyfleoedd Chwarae (Cymru) 2012 ynghyd &’r Canllawiau
Statudol cysylitiedig, er mwyn ymgorffori’r diffiniadau hyn ac amlinellu’n glir y gofynion ar
gyfer chwarae rhydd a gweithgareddau hamdden strwythuredig yn yr asesiadau y bydd
gofyn eu cynnal. Mae’r Adroddiad Cryno ar yr ymgynghoriad yn amlinellu ein hymateb i'r
mater hwn.

